
 

ᓄᒫᓱᕐᔪᐊᖅᓱᑎᒃ ᖁᑦᓯᓂᖅᓴᒧᑦ ᐅᓐᓂᕐᓗᓐᓂᕐᒧᑦ ᐃᖅᑲᖅᑐᐃᕕᒃᑯᑦ ᐋᓪᐴᑕᒥ ᑐᓴᖅᑎᑦᓯᕗᑦ ᑐᓴᕋᑦᓴᒥᒃ ᐃᖅᑲᖅᑐᐃᔨᕐᔪᐊᖅ 

ᐋᓪᐴᑕᒥ ᐃᖅᑲᖅᑐᐃᔨᒻᒪᕆᓪᓗ ᖁᑦᓯᓂᖅᓴᒧᑦ ᐅᓐᓂᕐᓗᓐᓂᕐᒧᑦ ᐃᖅᑲᖅᑐᐃᕕᓐᓂ ᐋᓪᐴᑕᒥ, ᓄᓇᕗᒻᒥ, ᓄᓇᑦᓯᐊᕐᒥᓪᓗ, 

ᐃᖅᑲᖅᑐᐃᔨ ᕇᑐ ᑯᓪᓚᖅ, ᐃᓅᔪᓐᓃᓚᐅᕐᓂᖓᓂᒃ ᓯᑦᑎᒻᕙ 3, 2026−ᒥ. ᐊᕙᓗᔭᐅᓯᒪᓪᓗᓂ ᐃᓚᖏᓐᓄᑦ 

ᓇᓪᓕᒋᕐᔪᐊᖅᑕᖏᓐᓄᑦ ᓇᓪᓕᒋᑦᓯᐊᖅᑕᖏᓐᓄᓪᓗ.  

ᐃᖅᑲᖅᑐᐃᔨ ᕇᑐ ᑯᓪᓚᕐ ᐊᕐᕌᒍᐃᑦ ᐊᕙᑎᑦ ᐅᖓᑖᓄᑦ ᓇᒻᒥᓂᖅᓱᖅᓱᓂ ᐱᓕᕆᖃᑦᑕᖅᓯᒪᕗᖅ, ᐃᓚᒋᔭᐅᓕᖅᓱᓂ ᐋᓪᐴᑕᒥ 

ᒪᓕᒐᓕᕆᔨᒻᒪᕆᐅᖃᑕᐅᓪᓗᓂ ᑭᒃᑯᑐᐃᓐᓇᓄᑦ ᒪᓕᒐᓕᕆᓂᕐᒨᖓᔪᓂᒃ ᐃᓚᒋᔭᐅᓪᓗᑎᒃ ᐃᖅᑲᓇᐃᔭᕐᓂᕐᒧᑦ 

ᐃᖅᑲᓇᐃᔭᕐᓂᕐᒧᓪᓗ, ᑲᙳᓇᖅᑑᑎᒋᔭᕐᓄᑦ, ᐊᓪᓚᕝᕕᓕᕆᓂᕐᒧᑦ, ᐃᓄᐃᑦ ᐱᔪᓐᓇᐅᑎᖏᓐᓄᑦ, ᐱᖁᔭᕐᔪᐊᑎᒍᓪᓗ 

ᒪᓕᒐᓕᕆᓂᕐᒧᑦ. ᐱᔨᑦᓯᕋᖅᑕᖏᑦ ᐱᕚᓪᓕᕈᑎᖃᓚᐅᖅᐳᑦ ᓯᓚᑐᔪᐊᓘᓂᖓᓄᑦ, ᐃᓱᒪᑦᓯᐊᕈᓐᓇᕐᓂᖓᓄᑦ, 

ᓇᓪᓕᒍᓱᓐᓂᖃᕐᓂᕐᒧᑦ, ᐊᖏᖅᓯᒪᓂᖃᑦᓯᐊᕐᓂᖓᓄᓪᓗ.  

ᐃᖅᑲᖅᑐᐃᕕᓕᕆᔨᒻᒪᕆᐅᓕᓚᐅᖅᐳᖅ. ᐱᔭᑦᓴᖅᑖᖅᑎᑕᐅᓚᐅᖅᑐᖅ ᐃᖅᑲᖅᑐᐃᕕᒻᒧᑦ ᑭᖕ ᐃᑦᓯᕚᕐᕕᖓᓂ ᐋᓪᐴᑕᒥ ᒫᑦᓯ 

2017−ᒥ ᐊᕐᕌᒍᕐᓗ ᐊᓂᒍᖅᑎᓪᓗᒍ, ᖁᑦᓯᓂᖅᓴᒧᑦ ᐅᓐᓂᕐᓗᓐᓂᕐᒧᑦ ᐃᖅᑲᖅᑐᐃᕕᓐᓄᑦ ᐋᓪᐴᑕᒥ, ᓄᓇᕗᒻᒥ, 

ᓄᓇᑦᓯᐊᕐᒥᓪᓗ.  

ᐃᖅᑲᖅᑐᐃᔨ ᕇᑐ ᑯᓪᓚᕐ ᐅᐱᒋᔭᐅᑦᓯᐊᓚᐅᖅᑐᖅ ᒪᓕᒐᓕᕆᔨᐅᓪᓗᓂ ᓯᓚᑐᓂᖓ, ᐃᓱᒪᑦᓯᐊᕈᓐᓇᕐᓂᖓ, 

ᓇᓪᓕᒍᓱᓐᓂᖓᓗ ᑕᑯᑦᓴᐅᑎᑕᐅᓪᓗᓂ ᐱᓕᕆᐊᕐᒥᓄᑦ. ᐳᐃᒍᓚᐅᖅᓯᒪᙱᓚᖅ ᐊᑦᑐᐃᓂᕆᓚᐅᖅᑕᖓᓂᒃ 

ᐃᓱᒪᓕᐅᕈᑎᒋᔭᒥᓄᑦ ᐃᓅᓯᕆᔭᐅᔪᓄᑦ ᓯᕗᓂᐊᓃᑦᑐᓄᑦ. ᑐᑭᓯᐅᒪᓚᐅᖅᑐᖅ ᒪᓕᒐᓕᕆᓂᖅ ᐊᑐᖅᑎᑦᓯᓂᐅᒻᒪᑦ ᒪᓕᒐᕐᒥᒃ 

ᐃᓅᓯᕐᒧᑦ. 

ᓅᕙᐃᒻᕙ 28, 2022−ᒥ, ᐱᔭᑦᓴᖅᑖᖅᑎᑕᐅᓚᐅᖅᐳᖅ ᐃᖅᑲᖅᑐᐃᔨᓄᑦ ᐊᖓᔪᖅᑳᖑᓂᕐᒧᑦ ᐋᓪᐴᑕᒥ ᐊᒻᒪᓗ 

ᐃᖅᑲᖅᑐᐃᔨᓄᑦ ᐊᖓᔪᖅᑳᖑᓪᓗᓂ ᖁᑦᓯᓂᖅᓴᒧᑦ ᐅᓐᓂᕐᓗᓐᓂᕐᒧᑦ ᐃᖅᑲᖅᑐᐃᕕᓐᓂ ᐋᓪᐴᑕᒥ, ᓄᓇᕗᒻᒥ, ᓄᓇᑦᓯᐊᕐᒥᓗ, 

ᐱᓕᕆᐊᑦᓴᖏᑦ ᐃᓱᒪᒋᓪᓗᓂᒋᑦ ᐊᖏᓛᖑᓇᓱᒋᓪᓗᓂᐅᒃ ᐱᒃᑯᒋᔭᐅᓪᓗᓂᓗ ᐱᓕᕆᔨᒻᒪᕆᐅᓂᕐᒥᓂ ᐃᓅᓯᖓᓂ. 

ᐃᖅᑲᖅᑐᐃᔨ ᕇᑐ ᑯᓪᓚᕐ ᐊᖏᖅᓯᒪᓂᖃᑦᓯᐊᓚᐅᖅᑐᖅ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᑦ ᐊᒻᒪᓗ ᐱᐅᓯᕚᓪᓕᖅᑎᑦᓯᓂᕐᒥᒃ 

ᐊᐅᓚᑦᓯᓂᕐᒥᒃ ᒪᓕᒐᓕᕆᓂᕐᒥᒃ ᐋᓪᐴᑕᒥ ᐅᑭᐅᖅᑕᖅᑐᒥᓪᓗ. ᑎᓕᐅᕆᓚᐅᖅᐳᖅ ᐃᖅᑲᖅᑐᐃᔨᓂᒃ, ᐃᖅᑲᖅᑐᐃᕕᓐᓂᒃ, 

ᐃᖅᑲᖅᑐᐃᕕᒻᒥ ᐃᖅᑲᓇᐃᔭᖅᑎᓂᒃ ᐱᓕᕆᔨᓪᓚᕆᓐᓂᓪᓗ ᐱᕚᓪᓕᖅᑎᑦᓯᖁᓪᓗᒋᑦ ᑲᒪᒋᔭᖃᕐᓂᕐᒧᓪᓗ ᑭᒃᑯᑐᐃᓐᓇᓂᒃ 

ᐅᑉᐱᕆᔭᐅᔪᓐᓇᕐᓂᕐᒥᒃ ᐅᑉᐱᕆᔭᖃᕐᓂᕐᒥᓪᓗ ᒪᓕᒐᓕᕆᔾᔪᑎᒥᒃ. ᓯᕗᒃᑲᖅᑕᐃᑦᓯᐊᓚᐅᖅᐳᖅ, ᐱᓕᕆᐊᖃᖅᐸᑦᓱᓂ 

ᑭᓱᓕᒫᑦᓯᐊᓂᒃ ᐱᓕᕆᐊᒥᓂᒃ ᑐᙵᕕᖃᑦᓯᐊᖅᓱᓂ ᐱᓕᕆᑦᓯᐊᖅᐸᑦᓱᓂᓗ. 

ᕿᒃᓵᒃᐳᒍᑦ ᐃᓅᔪᓐᓃᓚᐅᕐᓂᖓᓂᒃ ᓯᕗᓕᖅᑎᕗᑦ, ᐃᖅᑲᓇᐃᔭᖃᑎᕗᑦ ᐱᖃᓐᓇᕆᔭᕗᓪᓗ. ᑭᖑᓂᖃᕐᔪᐊᕐᓂᐊᖅᑐᖅ.  

